
	వ.	
యి వ్విధమ్మున ధ్యానయోగం బడిగిన ధరణీసురోత్తమునకు

యదుపుంగవుం డిట్లనియె.

	సీ.	
శాంతుఁడై నియతి నశ్రాంతంబు నేకాంత

        మున సమాసీనుఁడై ముదముతోడ

హస్తంబు లూరుద్వయంబునఁ గీలించి

        నాసాగ్రవిన్యస్తనయనుఁ డగుచు

హృదయనాళంబులో నుదయార్కసమకాంతి

        కలిగిన పద్మకుట్మలము మిగుల

..........................

        ...........................



	 







	గీ.	
వికసితంబైనవానిగా వీక్ష చేసి

కర్ణికామధ్యమంబునఁ గ్రమముతోడ

విమలచంద్రాగ్నిరవిమండలముల నిలిపి

తద్విభావసుమండలస్థానమందు.

	వ.	
మఱియుఁ దప్తకాంచనసంకాంశదివ్యదేహుండును, కటిఘటిత

రత్నఘంటికాసమంచితపీతాంబరాలంకృతుండును, కమలాయత

కుండలద్వయదీప్తిశ్యామలితకపోలద్వయవిరాజమానవద

నుండును, చంపకప్రసూనసమాననాసాలంబితమౌక్తికధవళి

తాధరుండును, కౌస్తుభశ్రీవత్సవనమాలాలంకృతుండును, బహు

విధరత్నవిచిత్రభూషాసమేతుండును, రత్నకిరీటదేదీప్యమా

నుండును, బాహుచతుష్కోపశోభితుండును, శంఖచక్రగదా

నందనాద్యనేకాయుధధరుండును, మరకతమణినూపురద్వితయ

ద్యుతిపిశంగీకృతపాదాబ్జుండును, కరుణారసపరిపూరితుండును,

వామాంకనివాసకమలాలోకనకుతూహలసంతుష్టహృదయుం

డును, కనకసింహాసనసమాసీనుండును, నైన నన్ను భావించి సం

తసంబున ధ్యానంబు సేయవలయును.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 12 జనవరి 2021న 23:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

